
				இப்பக்கம் மெய்ப்பு பார்க்கப்படவில்லை
அரசியல் அதிகாரம் 42

எனைத்தானும் நல்லவை கேட்க ! அனைத்தானும் ஆன்ற பெருமை தரும். 4 16 எவ்வளவு சிறிது ஆனாலும் நல்ல கருத்துக்களைக் கேட்டு அறிய வேண்டும். அவை சிறிதாயினும் நிறைந்த பெருமையைத் தரும்.

பிழைத்து உணர்ந்தும் பேதைமை சொல்லார்-இழைத்து உணர்ந்து ஈண்டிய கேள்வி யவர். 417 கல்வி கேள்விகளில் சிறந்தவர், ஒருவேளை தவறாகப் புரிந்து கொண்டிருந்தாலும், அறிவுக்குப் பொருந்தாத கருத்தைச் சொல்ல மாட்டார்.

கேட்பினும் கேளாத் தகையவே-கேள்வியால் தோட்கப் படாத செவி. 418 கேள்வி அறிவால் பயன் அடையாத காதுகள், வேறு ஒசைகளைக் கேட்டு உணர்ந்தாலும் அவை செவிட்டுக் காதுகளே.

துணங்கிய கேள்வியர் அல்லார் வணங்கிய வாயினர் ஆதல் அரிது. 419 நுட்பமான புத்தியும், சிறந்த கேள்வி அறிவும் இல்லாதவர், பணிவான சொற்களைப் பேசுகின்றவராக இருப்பது அரிது.

செவியின் சுவை உணரா, வாய் உணர்வின், மாக்கள் அவியினும் வாழினும் என்? 420 காதால் கேள்வி அறிவின் சுவை அறியாமல், வாயினால் உண்ணும் சுவையை மட்டும் உணரும் மக்கள் இறந்தாலும் என்ன? உயிரோடு இருந்தாலும் என்ன?

